
				এই পাতাটির মুদ্রণ সংশোধন করা প্রয়োজন। 
Σιν হত্যাকারী কে ?
শুনিয়া অনিবাৰ্য্য ক্ৰোধে আমার শ্বাসরুদ্ধ হইল । মনে করিলাম, তখনই পদতলে দলিত করিয়া তাহার। পাপ প্ৰাণটা এ পৃথিবী হইতে বাহির করিয়া দিই। ; কিন্তু তখনই লীলাকে মনে পড়িল-সেই লীলা । এই দানব সেই দেবীরই স্বামী। আর সেই প্ৰবোধৰ্চাদ--তাহাকে কোন "অপরাধে পিতৃহীন করিব ?
ঈশ্বর যেন কখন আমার এমন মতি না দেন। শশিভূষণকে হত্যা করিয়া কোন লাভ নাই ; কিন্তু সেইদিন হইতে প্ৰতিজ্ঞা করিলাম, সদুপায়ে হউক বা অসদুপায়ে হউক, যেমন করিয়া হউক, এই পাষণ্ডের পীড়ন হইতে লীলাকে মুক্ত রাখিবার জন্য প্ৰাণপণ করিব ; এবং সেজন্য হিতাহিতবিবেচনাশূন্য হইব।
ষষ্ঠ পরিচ্ছেদ
সপ্তাহ শেষে একদিন সন্ধ্যার কিছু পরে আমি শশিভূষণের সহিত দেখা করিলাম। তখন সে একাকী তাহার একতল বৈঠকখানার উন্মুক্ত ছাদে বসিয়া মদ খাইতেছিল। এবং এক একবার এক একটা বিকট রাগিণী।। ভজিয়া সেই নিৰ্জন ছাদ এবং নীরব আকাশ প্ৰতিধ্বনিত করিতেছিল। কি জানি, কেন, সেদিন শশিভূষণ আমার সহিত ভাল করিয়া কথা কহিল না। তাহার সেই অপ্ৰসন্ন ভাব দেখিয়া বুঝিলাম, তাহার মনের অবস্থা
আজ বড় ভাল নহে ।
ক্রমে রাত দশটা বাজিয়া গেল। তখন আমি উঠিলাম। আমাকে উঠিতে দেখিয়া শশিভূষণ বলিল, “চল, আমিও নীচে যাইব ।” বলিয়া উঠিল।
বাড়ীর সম্মুখে একখানি ছোট সুন্দর বাগান। চারিদিকে ফলের গাছ, সম্মুখে নানাবিধ ফুলের গাছ এবং রঞ্জিতপল্লব ক্রোটনশ্রেণীতে বাগানখানি বেশ এক রকম সুন্দর সাজান । ছাদের সোপান হইতে নামিয়াই আমরা সেই বাগানে আসিয়া পড়িলাম ।

